
Athugasemdir við 183 mál frá Alsherjar og menntamálanefnd 
Frumvarp til laga um Vopn,sprengiefni og skotelda.

Gerðar eru athugasemdir við eftirfarandi greinar í frumvarpinu:

6 gr b liður

Í þessari grein er lagt til bann við innflutningi á hálfsjálvirkum skambyssum. Í greinargerð með 
frumvarpinu er síðan skilgreint nánar hvaða byssur menn geti fengið með undanþágum og hverjar 
ekki. Verði þetta að veruleika detta út 2 ólympískar greinar í skotfimi. Finnst undirrituðum skjóta 
dálítið skökku við að Alþingi sé nýlega búið að heimila hnefaleika á þeim grundvelli að um ólympíska 
íþrótt sé að ræða, en ætla síðan að banna aðrar olympískar íþróttagreinar án skinsamlegra skýringa. 
Þau rök sem eru talin í greinargerðinni eru léttvæg. Ekki stunda allir þeir sem æfa skotfimi keppni í 
greininni að staðaldri og sú aðdróttun í garð skotmanna , um að þeir séu að kaupa byssur í 
annarlegum tilgangi, er vægast sagt ósmekkleg.
Því legg ég til að þessari grein verði breitt svo að ekki leiki nokkur vafi á að heimilt sé að stunda allar 
olympískar greinar sem í boði eru á Íslandi.

19 gr 1.málsgrein

Bann við að menn eigi fleiri en 20 skotvopn
Ekki verður séð hverju löggjafinn ætlar að ná fram-með þessu ákvæði. Skotfélögin hafa í gegnum 
tíðina haldið uppi áróðri fyrir því að félagsmenn skrái öll skotvopn sem þeir hafa í sinni vörslu burtséð 
frá ástandi vopnanna. Þannig hafa gömul vopn sem koma m.a. úr dánarbúum og hafa ekki verið til á 
skrá, eða ekki fundist í landskrá verið komið á skrá. Þetta hefur verið gert í góðu samstarfi við 
lögregluembætti landsins.
Með þessu ákvæði er sú hætta fyrir hendi að menn vilji ekki eyða þeim leyfum sem menn hafa til 
ráðstöfunar í gömul og léleg vopn og því skrái menn þau ekki þegar þeim mönnum áskotnast slíkir 
gripir. Eins er líklegt að menn fari að skrá vopn á aðra fjölskildumeðlimi til að komast framhjá þessu 
banni. Það að einstaklingar fari að koma sér upp vopnabúrum er afar langsótt rök, enda hefur 
lögreglan tök á að stöðva það ef grunur er um eitthvað misjafnt.
Því vil ég meina að þessi grein sé afar vanhugsuð og eigi að falla út úr lögunum.

23 gr 
l.málsgrein

Þar er lagt til að óheimilt verði að selja vopn sem menn hafa eignast á löglegan hátt nema úr landi. 
Hér er um verulega íþyngjandi ákvæði að ræða á hendur einstakling sem hafa ekkert til saka unnið 
annað en stunda þá tómstundaiðju sem þeir hafa áhuga á. Þetta getur m.a. rýrt verðgildi eigna 
manna töluvert og set ég því spurningamerki við hvort ákvæðið standist eignaréttar ákvæði 
stjórnarskrár.
Þá má á það benda að flestar byssur sem til eru háðar svonefndu „ end user certificate" sem skv. 
Evrópureglum bannar sölu þeirra til annars lands. Í þeim tilfellum er um hreina eignaupptöku að 
ræða og því má velta fyrir sér að ríkið kunni að verða bótaskylt.



Legg ég því til að ákvæðið verði fellt burt.

3.málsgrein
Í henni er fjallað um bann við hljóðdeyfum. Í löndunum í kringum okkur hefur notkun hljóðdeyfa á 
miðkveikta riffla aukist hröðum skrefum undanfarin ár. Þar hafa fyrst og fremst komið til 
umhverfissjónarmið, Þ.e. truflun á umhverfi og annað dýralíf, eins er um að ræða heyrnarvernd fyrir 
þann sem á vopninu heldur. Það er útbreiddur misskilningur að hljóðdeyfar þaggi algerlega niður í 
skotvopnum. Þeir virka mikið líkar hljóðkút í bíl. Það er að hljóðið verður ekki eins hátt og berst ekki 
eins langt. Þetta minkar truflun á annað dýralíf og önnur not sem vera kunna á veiðisvæðunum. Hér 
á landi yrði þetta að öllum líkindum mest notað á hreindýraveiðum til að minka truflun á annað 
dýralíf og við grenjavinnslu nærri byggð til að valda íbúum í nágreninu minni truflun.
Það er undarlegt að horfa upp á löggjafann vera að fara í öfuga átt við nágranalöndin í þessu máli og 
því geri ég að tillöguminni að hljóðdeyfar fyrir miðkveikta riffla verði leyfðir, en skráningarskildir.

26 gr

Þar er fjallað um söfnun skotfæra. Ég fæ ekki séð hver tilgangur löggjafans er með þessu ákvæði, né 
hvernig menn hafa hugsað sér að útfæra þetta ákvæði. Skotmenn hafa skipst á hylkjum og skotum í 
byssur sínar gegnum tíðina fyrir forvitnissakir og vegna áhuga. Ég sé ekki fyrir mér að menn fari að 
sækja um sérstök leyfi til þess, né sé auknu skrifræði bætandi á lögregluna sem hefur nóg á sinni 
könnu fyrir.
Ég legg til að þetta ákvæði verði fellt út.

27 gr.3 málsgrein

Í greininni er gert ráð fyrir að lögreglustjóri geti hvenær sem er án þess að fá heimild hjá dómstólum 
fengið aðgang að geymslum skotvopna.
Þetta ákvæði brítur klárlega í bága við ákvæði stjórnarskrár um friðhelgi heimilis og á því 
skilyrðislaust að falla burt. Tilgangurinn helgar ekki meðalið í þessu frekar en öðru.

Að öðru leyti gerir undirritaður ekki athugasemd við þetta frumvarp og telur margt í því til bóta fyrir 
skotmenn í landinu.

Undirritaður hefur starfað í skot og veiðifélögum síðan 1988 bæði sem stjórnarmaður og almennur 
félagi.

